
LAQGĦA NRU 22

It-Tnejn 23 ta’ Novembru 2020

Il-Kumitat Permanenti dwar l-Affarijiet Barranin u Ewropej iltaqa’ fil-Kamra tal-Kumitati fil-Parlament, il-Belt Valletta, fil-4.45 p.m. 


Il-Membri preżenti qablu li fl-assenza tal-President tal-Kumitat, l-Onor. Emmanuel Mallia, din il-laqgħa tiġi preseduta mill-Onor. Aaron Farrugia.

PREŻENTI: Is-Segretarju Parlamentari għall-Fondi Ewropej l-Onor. Stefan Zrinzo Azzopardi, l-Onor. Toni Bezzina, l-Onor. Karl Gouder u l-Onor. Carmelo Mifsud Bonnici.

SKUŻATI: Il-Ministru għall-Affarijiet Barranin u Ewropej l-Onor. Evarist Bartolo u l-Onor. Glenn Bedingfield kienu xogħol fil-plenarja.

ASSENTI: L-Onor. Kristy Debono.

Preżenti wkoll kien hemm is-Segretarju Parlamentari għall-Protezzjoni tal-Konsumatur u l-Indafa Pubblika l-Onor. Deo Debattista, l-Onor. Joseph Ellis u l-Onor. Jean Claude Micallef.

Preżenti wkoll kien hemm is-Sur Leandro Borg, Head Policy Coordination (IMC/EP/External) fi ħdan l-EU Coordination Department fil-Ministeru għall-Affarijiet Barranin u Ewropej.

TALBA

L-Iskrivan tal-Kumitat qalet it-talba.

MINUTI

Il-Minuti tal-laqgħat numri 20 u 21 li saru fis-16 ta’ Ġunju u fis-17 ta’ Novembru 2020 kienu konfermati.

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Dok 30	Korrispondenza li rċieva l-Ispeaker mingħand l-Ispeaker tal-Kamra tad-Deputati tal-Parlament tar-Repubblika Ċeka dwar is-sitwazzjoni kurrenti tal-kriżi tal-immigrazzjoni fil-konfini bejn il-Greċja u t-Turkija datata 18 ta’ Marzu 2020; u
Dok 31	Ittra ndirizzata lill-President tal-Kumitat Permanenti dwar l-Affarijiet Barranin  dwar “Treaty on the Prohibition of Nuclear Weapons” mibgħuta mill-Ministru għall-Affarijiet Barranin u Ewropej l-Onor. Evarist Bartolo datata 16 ta’ Settembru 2020.

Il-Kumitat irċieva wkoll din il-korrispondenza: 

Dok 32	Ittra ndirizzata lill-President tal-Kumitat Permanent dwar l-Affarijiet Barranin u Ewropej intitolata “It-tmiem tal-perjodu ta’ Transizzjoni bejn l-Unjoni Ewropea u r-Renju Unit” mibgħuta mis-Segretarju Parlamentari għall-Fondi Ewropej l-Onor. Stefan Zrinzo Azzopardi datata 17 ta’ Novembru 2020.

Wara li ċ-Chairman ħa nota tal-kontenut ta’ din l-ittra, huwa sejjaħ din il-laqgħa tal-lum.

Il-Kumitat stieden lill-Onor. Stefan Zrinzo Azzopardi fejn ta spjegazzjoni kif sejrin in-negozjati dwar Brexit u l-interventi li qed jagħmel il-Gvern.  Fost l-oħrajn l-Onor. Zrinzo Azzopardi elenka:

· kif entitajiet governattivi bħal Identity Malta, id-Dwana u l-Awtorità dwar il-Mediċina qed jippreparaw għall-impatt li se jħalli Brexit;
· il-kampanja “Brexit be Prepared” flimkien mal-Kamra tal-Kummerċ għan-negozji privati f’Malta;
· kampanja ta’ informazzjoni bl-expertise ta’ Malta Enterprise; u
· diskussjonijiet ma’ stakeholders fl-MCESD.
Wara, il-Kumitat stieden lis-Sur Leandro Borg, Head Policy Coordination fid-Dipartiment tal-EU Coordination fil-Ministeru għall-Affarijiet Barranin u Ewropej, fejn ippreżenta:

Dok 33		Powerpoint Presentation intitolata “Brexit – Be prepared”.

Wara kien hemm diskussjoni, fejn il-membri preżenti staqsew diversi mistoqsijiet lis-Sur Borg.

Fil-5.38 pm il-Kumitat aġġorna għal data u b’aġenda li kellhom jiġu komunikati aktar tard.

